
Norðurljósin voru af öðrum heimi kvöld eitt í janúar - en ástæðan ku vera sólgos.
Ragnhildur Hólm tók þessa mynd af litadýrðinni yfir Hverfjalli/Hverfelli.

HVAÐ ER 
AÐ FRÉTTA?



Hulda María Þorláksdóttir
sérfræðingur hjá Náttúruverndarstofnun

FRÉTTABRÉF ÞINGEYJARSVEITAR JANÚAR 2026

GESTAPENNINN
Vissir  þú að  yf ir  40% af
Þingey jarsveit  eru fr iðlýst

svæði  og  þjóðgarður?

Náttúruverndarstofnun, hvaða stofnun er það
nú eiginlega? Ég hélt að þú ynnir hjá
Vatnajökulsþjóðgarði eða Umhverfisstofnun?
Það eru einungis 13 mánuðir frá stofnun
Náttúruverndarstofnunar, sem varð til við
sameiningu Vatnajökulsþjóðgarðar og þess
hluta Umhverfisstofnunar sem sneri að
náttúruvernd og lífríkis- og veiðistjórnun.

Hægt er að segja að stofnunin sé eins og
ungabarn, nýbúið að læra að ganga, vaggar
þó enn töluvert en verður stöðugra með
hverjum deginum.

Starfsstöð stofnunarinnar á Norðurlandi er á
Gíg, í gamla Skútustaðaskóla, en við sjáum um
öll friðlýst svæði á Norðurlandi ásamt norður-
hálendi Vatnajökulsþjóðgarðs. Það landsvæði
sem við sjáum um dekkar yfir 40% af Þing-
eyjarsveit, sem er nú ekkert smáræði. Allt árið
um kring erum við sjö sem störfum hér en á
sumrin þrefaldast fjöldi starfsfólks rúmlega
þegar sumarlandverðir koma til starfa.

Það eru algjör forréttindi að fá að vinna við að
vernda okkar einstöku náttúru og á sama tíma
sjá til þess að við og gestir okkar getum notið
hennar án þess að valda raski. Okkar helsta tól
í náttúruverndinni er fræðsla og gegna land-
verðir lykilhlutverki í að fræða gestina um
náttúruna og hvetja til ábyrgrar umgengni um
hana. Eftir því sem þekking og skilningur á
svæðinu og náttúrunni er meiri, þeim mun
betur gengur fólk um hana.

Á Gíg rekum við stórglæsilega gestastofu þar
sem við tökum á móti gestum allt árið og er
opið hjá okkur alla daga. Gestafjöldinn er mikill
yfir sumartímann en á veturna eru, eins og
víða annars staðar, færri á ferli. Á gesta-
stofunni veitum við gestum upplýsingar um
svæðið, gönguleiðir, þjónustu og allt milli
himins og jarðar.

Síðastliðið vor opnaði glæsileg ný sýning,
Undraveröld náttúrunnar, á Gíg, eftir langan
undirbúning og vinnu, m.a. í samtali við
sveitunga okkar í Þingeyjarsveit. Hún fjallar um
líffræði, jarðfræði, sögu og menningu
svæðisins hér í kring, sem og hálendisins
norðan Vatnajökuls. Sýningunni hefur verið
afar vel tekið og börn jafnt sem fullorðnir geta
snert, upplifað og notið hennar saman.

Næst á dagskrá hjá okkur er ýmislegt. Verið er
að vinna í gerð þriggja stjórnar- og verndar-
áætlana og að klára endurbætur á húsinu.
Undirbúningur sumarsins er að hefjast og
hefur verið opnað fyrir umsóknir fyrir sumar-
störf hjá okkur. Við ætlum líka að taka þátt í
Vetrarhátíðinni, m.a. ætlar Siggi landvörður að
bjóða gestum með sér í göngu út í Mikley (ef
aðstæður leyfa).

Við hvetjum ykkur öll, íbúa Þingeyjarsveitar, til
að koma í heimsókn á gestastofuna. Einnig
hvetjum við ykkur til að njóta allra náttúru-
perlanna sem við erum svo heppin að hafa í
bak-garðinum okkar. Við tökum á móti ykkur
með bros á vör.



Úlla Árdal, Knútur Emil Jónasson, Gerður Sigtryggsdóttir, Arnór
Benónýsson, Jóna Björg Hlöðversdóttir, Gerður Sigtryggsdóttir, Árni Pétur
Hilmarsson, Eyþór Kári Ingólfsson, Haraldur Bóasson og Halldór Þorlákur
Sigurðsson. Á myndina vantar vantar Ragnhildi Hólm.

Skipulagsmál hafa verið fyrirferðarmikil á
kjörtímabilinu vegna nýs aðalskipulags
sameinaðs sveitarfélags. Tillaga nýs aðal-
skipulags var auglýst í nóvember 2025 og
úrvinnsla innsendra athugasemda er langt
komin. Stefnt er að því að nýtt aðalskipulag
Þingeyjarsveitar taki gildi á næstu vikum.

Umhverfisnefnd ásamt starfsmönnum á
umhverfis- og framkvæmdasviði eru að leggja
lokahönd á útboð sorphirðu í sveitarfélaginu
og á næstu vikum verður íbúum boðið upp á
jarðgerðarvélar til heimabrúks. Vonir standa til
þess að góð þátttaka verði í jarðgerðar-
verkefninu. Vélarnar eru einfaldar og þægi-
legar í meðförum og einfalda íbúum að breyta
sínum lífræna úrgangi í næringarríkan jarðveg
sem nýta má sem áburð.

Nú stendur yfir rekstrar- og fagleg úttekt á
starfi leik- og grunnskóla sveitarfélagsins og
standa vonir til að niðurstöðurnar nýtist í
áframhaldandi uppbyggingu skólanna okkar.

Nýverið samþykkti sveitarstjórn að taka upp
rafrænan frístundastyrk til að auðvelda for-
eldrum að nýta styrkinn til að greiða íþrótta-
og tómstundaiðkun barnanna. Frístunda-
styrkur er veglegur í Þingeyjarsveit og nemur
nú 50.000 kr.

Atvinnuuppbygging er viðvarandi verkefni
með þátttöku margra. Það er ánægjulegt að á
þessu ári mun Geo Silica hefja starfsemi sína
á Þeistareykjum og nýverið var tilkynnt að
hlutafjáraukningu Mýsköpunar ehf væri lokið 

Þótt nú sé hafið lokamisseri starfandi
sveitarstjórnar þá er hvergi slegið af. Það
er í mörg horn að líta og mikil áhersla lögð
á að ljúka verkefnum í vinnslu eða að koma
þeim í þann farveg að ný sveitarstjórn geti
haldið áfram þar sem frá var horfið.

og áform væru um margfalda stækkun fram-
leiðslunnar á Þeistareykjum. Frábærar fréttir
fyrir atvinnuuppbyggingu og það verður
gaman að fylgjast með framvindunni. 

Við sameiningu sveitarfélaganna tveggja
veitti innviðaráðuneytið undanþágu til að
fjölga sveitarstjórnarfulltrúum í sameinuðu
sveitarfélagi úr sjö í níu og gilti undanþágan í
tvö kjörtímabil. Samkvæmt sveitarstjórnar-
lögum eru sveitarstjórnarfulltrúar að jafnaði
fimm til sjö í sveitarfélögum með færri en
2.000 íbúa. 

Óskað var eftir fjölgun fulltrúa í tengslum við
sameiningu sveitarfélaga til að tryggja
breiðari þátttöku og fá sem flestar raddir úr
hinu víðfeðma sveitarfélagi, auk þess að
stuðla að samfellu milli sveitarstjórnar og
fastanefnda. Á 43. fundi sveitarstjórnar, 24.
apríl 2024, var samþykkt að óska eftir því að
fulltrúum yrði fækkað í sjö fyrir næsta
kjörtímabil. Rökstuðningurinn var sá að stjórn-
sýsla og stefna nýs sveitarfélags hefði nú
verið mótuð og því væru ekki lengur
forsendur fyrir undanþágunni eftir lok yfir-
standandi kjörtímabils. Beiðnin var samþykkt
og verður sveitarstjórnarfulltrúum því fækkað
úr níu í sjö fyrir kjörtímabilið 2026-2030.

AF VETTVANGI SVEITARSTJÓRNAR



Samdráttur losunar frá samgöngum Landnotkun og binding í gróðri og jarðvegi

Uppbygging hringrásarhagkerfis Samstarf við íbúa, atvinnulíf og stofnanir

Fræðsla og viðhorfsbreyting Skipulag og mannvirki

Innkaup og rekstur

Ný Loftslagsstefna Þingeyjarsveitar 2025-2040 er tilbúin og samþykkt af
umhverfisnefnd. Helstu punkta stefnunnar má sjá í samantektarkynningu, og er
stefnan í heild sinni einnig aðgengileg á heimasíðu sveitarfélagsins og eru íbúar
og starfsfólk hvött til þess að kynna sér málið.

PUNKTAR STEFNUNNAR:

Loftslagsstefna  Þingey jarsveitar

2025-2040 er  komin  út

FRÉTTIR

SJÁ SAMANTEKT

https://www.thingeyjarsveit.is/is/frettir-tilkynningar/loftslagsstefna-thingeyjarsveitar-2025-2040-er-komin-ut
https://www.thingeyjarsveit.is/static/files/Stefnur/Loftslagsstefna/loftslagssefna-thingeyjarsveitar-samthykkt-.pdf


Frá hátíðardagskránni að Laugum á landsmóti U.M.F.Í. árið 1961. 
Óskar Ágústsson í ræðustól. Ljósmyndari ókunnur.

Nýr fastur liður í fréttabréfinu verður "Litið um öxl", þar sem við fáum
annars vegar gamla ljósmynd frá Ljósmyndasafni Þingeyinga og hins
vegar mynd og upplýsingar um mun í Byggðasafni S-Þingeyinga. Við
ljósmyndina vantar skráningu á ýmist fólki, staðsetningu eða tilefni.
Glöggir lesendur sem þekkja til eru beðnir um að senda póst á
skjalasafn@husmus.is með upplýsingum.

Taska, óþekkt notkun - 1900
Saumuð af Elísabetu Jónsdóttur frá Eyvindarkoti
í Blöndudal. Hún var gift Ingólfi Kristjánssyni,
Kristjánssonar Ingjaldssonar frá Mýri í Bárðardal
og Helgu Stefánsdóttur frá Kroppi í Eyjarfirði.

Gefandi: Helga og Kristbjörg Kristjánsdætur

GAMLI HLUTURINN

LITIÐ UM ÖXL

Nr. PK-1071-5
gamla myndin‌LITIÐ UM ÖXL

ÞEKKIR ÞÚ FÓLKIÐ

Á MYNDINNI?

SENDA ÁBENDINGU

mailto:skjalasafn@husmus.is
mailto:skjalasafn@husmus.is


Hver er þinn uppáhaldsstaður í Þingeyjarsveit?
Það er svæðið sem nær frá Krókdal alla leið suður að og með Stóruflæðu. Uppáhaldsstaðir innan
þess svæðis eru sennilega Skessudysjar og Hraunárdalur. Þetta er samt mjög erfið spurning.
Öskjuvatn hefur einnig alltaf verið sérstakur uppáhaldsstaður hjá mér alla tíð, að sitja rólegur við
vatnsbakkann er mjög nærandi fyrir sálina.

Hvernig er fullkominn dagur í Þingeyjarsveit að þínu mati? 
Fullkominn dagur í Þingeyjarsveit er þegar maður mætir fólki á förnum vegi með bros á vör.
Fullkominn dagur í Þingeyjarsveit er einnig síðsumardagur upp á hálendi.

FRÉTTABRÉF ÞINGEYJARSVEITAR

KRISTINN INGI PÉTURSSON

JANÚAR 2026

NÝTT STARFSFÓLK HJÁ SVEITARFÉLAGINU

Hver er maðurinn?
Kristinn Ingi Pétursson, frá Fellshlíð í Reykjadal. 
46 ára fjölskyldufaðir og stoltur afi fimm barnabarna.

Hvaða starfi ætlar þú að sinna?
Ég held áfram að sjá um miðstýringu tölvu- og netmála
sveitarfélagsins, ásamt því að þjónusta notendabúnað, marka
og viðhalda stefnum í öryggismálum og verkferlum í
upplýsingatækni, sem og sinna fræðslu fyrir starfsmenn. Af
nógu er að taka af krefjandi verkefnum. Ég er mjög heppinn að
hafa þessi mál ekki síður sem áhugamál, þannig að maður er
að öllum stundum. Það er hröð þróun í þessum geira og ég
hlakka til að verða áfram að gagni fyrir sveitarfélagið mitt.

UPPLIFIR ÞÚ SKERÐINGU
Á SÍMASAMBANDI?
Þessi  misserin er verið að fasa út eldr i
farsímanetum, 2G og 3G, en við þá útfösun
getur orðið breyting á þjónustu farneta víða
um land.  Miki lvægt er að íbúar lát i  v ita ef vart
verður við verr i  tengingu,  sambandsleysi  eða
öðrum truf lunum, svo hægt sé að bregðast við
og tryggja að f jarskiptaþjónusta sé sem best
al ls  staðar.

TILKYNNING

LESA FRÉTT TILKYNNA

https://www.thingeyjarsveit.is/is/frettir-tilkynningar/oskad-verdur-eftir-fundi-med-fjarskiptastofu
https://www.fjarskiptastofa.is/fjarskiptastofa/fjarskiptainnvidir/upplysingar-fyrir-neytendur/leidbeiningar-vegna-otryggs-farnetssambands/


Hver er þinn uppáhaldsstaður í Þingeyjarsveit?
Einkum vegna langvarandi búsetu erlendis, hef ég ekki komið svo oft í Þingeyjarsveit, það
eru rúm 20 ár síðan ég átti síðast leið um sveitina. Ég kom á Laugar þann 4. janúar sl., frá
Lundi í Svíþjóð, og hef því ekki farið víða enn sem komið er. Uppáhaldsstaður til þessa er
íþróttamiðstöðin og sundlaugin, þar sem ég er daglegur gestur.

Hvernig er fullkominn dagur í Þingeyjarsveit að þínu mati? 
Hreyfing og útivist toppa minn lista og besti grunnurinn að fullkomnum degi. Ég hjóla
mikið og hlakka til að njóta náttúrunnar í Þingeyjarsveit í vor og kynna mér allar þær fínu
leiðir og slóða sem ég hef heyrt minnst á, ýmist á hjóli, á skokki eða í göngu. Ég hef aldrei
stigið fæti á skíði en væri til í að prófa gönguskíði og gjarnan reyna aftur við golfið með
hækkandi sól.

Hvernig leggst það í þig að flytja í Þingeyjarsveit og hefja störf hjá sveitarfélaginu?
Það leggst mjög vel í mig að flytja í Þingeyjarsveit þó ég geri það reyndar ekki alfarið. Ég á
líka áfram heimili og fjölskyldu í Svíþjóð og mun sinna starfi mínu að hluta í fjarvinnu. Það
hefur verið afar vel tekið á móti mér, fólk vinalegt og allir af vilja gerðir við að aðstoða, m.a.
með því að láta af hendi hina ýmsu hluti og muni til að ég geti komið mér upp öðru heimili
á Laugum. Starfið leggst vel í mig, áhugaverð viðfangsefni, jákvætt og skemmtilegt
samstarfsfólk og virkilega góður og léttur andi.

FRÉTTABRÉF ÞINGEYJARSVEITAR

SIGURÐUR ÞÓRARINSSON

JANÚAR 2026

NÝTT STARFSFÓLK HJÁ SVEITARFÉLAGINU

Hver er maðurinn?
Sigurður Þórarinsson heiti ég, fæddur í
Reykjavík og uppalinn á Seltjarnarnesi,
grjótharður KR-ingur, auðvitað. Ég er
alltaf kallaður Siggi og kann best við það,
ekki síst eftir að hafa verið búsettur
erlendis í næstum þrjá áratugi, þar sem
nafnið Sigurður vefst talsvert fyrir
innfæddum.

Hvaða starfi ætlar þú að sinna?
Aðalbókari hjá sveitarfélaginu.



Umsókn um byggingarheimild eða -leyfi

Umsókn um skipulag

Umsókn um framkvæmdaleyfi

Senda fyrirspurn til umhverfis- 
og skipulagsnefndar

HLEKKUR
Á ÞJÓNUSTU-

GÁTTINA

Þjónustugátt in  einfaldar

málin  og  minnkar  skriff innsku

Lífshlaupið  er  hafið !

FRÉTTABRÉF ÞINGEYJARSVEITAR

SKIPULAGSMÁL

JANÚAR 2026

Umsóknir og eyðublöð tengd byggingar- og skipulagsmálum
eru nú aðgengileg á Þjónustugátt sveitarfélagsins og fleiri
uppfærslur eru í vinnslu, til dæmis umsóknir um hina ýmsu
styrki á vegum sveitarfélagsins sem hægt er að sækja um.

Lífshlaupið, heilsu- og hvatningarverkefni Íþrótta- og
Ólympíusambands Íslands, hefst 1. febrúar. Markmið verkefnisins
er að sporna við kyrrsetu og hvetja landsmenn til reglulegrar
hreyfingar sem skv. ráðleggingum eru 60 mínútur á dag fyrir börn
og unglinga og 30 mínútur fyrir fullorðna.

Vinnustaðir og skólar Þingeyjarsveitar hafa verið duglegir við að skrá sig
til leiks en meðal vinnustaða eru a.m.k. skrifstofa Þingeyjarsveitar og
starfsfólk grunn- og leikskóla Reykjahlíðar-, Stórutjarna- og Þingeyjar-
skóla. Þá eru grunnskólanemendur skólanna þriggja skráðir til leiks sem
og nemendur og starfsfólk Framhaldsskólans á Laugum. Það kemur því í
ljós í lok mánaðar hvar mestu íþróttaálfar sveitarfélagsins starfa.

Við hvetjum alla íbúa sveitarfélagsins til þess að taka þátt
og vera fyrirmyndir í hreyfingu fyrir fólkið í kringum sig.

ÞAÐ SEM ER KOMIÐ Í GÁTTINA:

SKOÐA

https://thingeyjarsveit.thjonustugatt.is/login.aspx?ReturnUrl=%2f
https://thingeyjarsveit.thjonustugatt.is/login.aspx?ReturnUrl=%2f
https://thingeyjarsveit.thjonustugatt.is/login.aspx?ReturnUrl=%2f
https://thingeyjarsveit.thjonustugatt.is/login.aspx?ReturnUrl=%2f
https://www.lifshlaupid.is/


MENNTUNAR- OG HÆFNISKRÖFUR
Leikskólakennaramenntun eða önnur
uppeldisfræðimenntun sem nýtist í
starfi
Virðing fyrir börnum og sjálfsprottnum
leik þeirra
Mikil færni í samskiptum
Sjálfstæð og skipulögð vinnubrögð
Góð íslenskukunnátta, að hafa náð
amk þrepi C1 í íslensku
Stundvísi og samviskusemi

Langar þig að verða faglegur leiðtogi og hafa mikil áhrif á starf deildarinnar?
Langar þig að vinna með leikskólabörnum í dásamlegri náttúru og útsýni til allra átta?
Langar þig að hafa góðan tíma fyrir sérhvert barn á deildinni þinni?

Leikskólinn Krílabær á Laugum í Reykjadal er hluti af Þingeyjarskóla
sem er samrekinn leik- og grunnskóli á tveimur starfsstöðum í
Þingeyjarsveit. Í skólanum er unnið eftir stefnunni um jákvæðan
aga, áhersla lögð á sjálfsprottin leik barnanna, tækifæri þeirra til
listsköpunar úr margvíslegum efnivið og útiveru í fjölbreyttri náttúru
umhverfis skólann. Sjá nánar á thingeyjarskoli.is.

Aðstoð við að finna húsnæði í nágrenni
leikskólans í boði. Við leitum að
kennara með þekkingu og reynslu af
leikskólastiginu. Æskilegt er að
viðkomandi geti hafið störf sem fyrst,
eða eftir nánara samkomulagi.

Áhugasamir einstaklingar, án tillits til kyns, eru hvattir til að sækja um. Laun eru samkvæmt kjarasamningi
Sambands íslenskra sveitarfélaga og viðeigandi stéttarfélags. Gerð er krafa um hreint sakavottorð.

HELSTU VERKEFNI OG ÁBYRGÐ
Vinna að uppeldi og menntun leikskólabarnanna í
samræmi við stefnu skólans.
Skipuleggja starf deildarinnar og annast daglega
verkstjórn.
Vinna í nánu samstarfi við foreldra/forráðafólk
nemenda.
Taka þátt í samstarfi við ýmsar stofnanir og
sérfræðinga sem tengjast leikskólanum í samráði við
leikskólastjóra.
Taka þátt í vinnu við gerð skólanámskrár, ársáætlunar
og innra mat undir stjórn leikskólastjóra.

LEIKSKÓLINN KRÍLABÆR Á LAUGUM 
AUGLÝSIR EFTIR DEILDARSTJÓRA

ATVINNA

FRESTUR:

STARFSHLUTFALL

80-100 %

10. FEBRÚARMeð umsókn skal fylgja ferilskrá, afrit af leyfisbréfi, hreint sakavottorð,
kynningarbréf og upplýsingar um meðmælendur.

UMSÓKNIR OG FYRIRSPURNIR UM STARFIÐ:
Nanna Marteinsdóttir, skólastjóri:
nanna@thingeyjarskoli.is  -  464-3590 / 898-0790

Leikskólinn Krílabær býður upp á alla þessa möguleika!



Einbeitt tökulið nemenda í Reykjahlíðarskóla

Í vetur hefur Örlygur Hnefill Örlygsson
stýrt námskeiði í kvikmyndagerð og
frásagnarlist fyrir nemendur Reykja-
hlíðarskóla. Í desember gerði hópurinn
áramótaþátt þar sem þau sögðu frá því
helsta sem hefur verið að gerast í
skólanum og í Mývatnssveit í vetur.

„Hluti nemendahópsins vann að því að
safna fréttum úr skólanum og nærsveitum
á meðan aðrir lærðu á ýmis tæki og tól til
að búa til þátt. Nemendur stýrðu svo sjálfir
upptöku, myndavélum og hljóði og stóðu
sig með stakri prýði ,“ segir Örlygur.

„Þetta eru líflegir og skapandi krakkar sem
mjög gaman er að vinna með. Mér fannst
sérstaklega gaman að fylgjast með því
hvernig tókst að virkja þau í þessu verkefni
og hvað þau tóku sín hlutverk alvarlega,“
segir Huld Aðalbjarnardóttir skólastjóri
Reykjahlíðarskóla.

Í byrjun janúar fór hópurinn svo í kvikmynda-
smiðju þar sem Rafnar Orri Gunnarsson
framleiðandi, Elvar Örn Egilsson kvikmynda-
tökumaður og Jenný Lára Arnórsdóttur bætt-
ust í hóp leiðbeinenda og undirbjó hópurinn
tökur á myndbandi sem er ætlað að kynna
hugmynd að aðventudagatali fyrir sjónvarp um
sögu Jólasveinanna í Dimmuborgum. 

FRÉTTABRÉF ÞINGEYJARSVEITAR JANÚAR 2026

Kv ikmyndagerð  unga

fólksins  í  Mývatnssveit

FRÉTTIR

HORFA Á ÁRAMÓTA
FRÉTTAÞÁTT KRAKKANNA

DRAUMUR UM AÐ GERA JÓLADAGATAL
MEÐ JÓLASVEINUNUM Í DIMMUBORGUM

https://www.husavik.com/2026/01/nemendur-reykjahlidarskola-med-aramotathatt-a-husavik-com/
https://www.husavik.com/2026/01/nemendur-reykjahlidarskola-med-aramotathatt-a-husavik-com/
https://www.youtube.com/watch?v=QuBd357nums
https://www.youtube.com/watch?v=QuBd357nums


Félagsstarf 60 ára og eldri
í Þingeyjarsveit

Stórutjarnaskóli - Þingeyjarskóli
Opin hús verða á þriðjudögum

til skiptis í Stórutjarnaskóla og Þingeyjarskóla

3. febrúar - Stórutjarnaskóli 

10. febrúar - Þingeyjarskóli 

17. febrúar - Stórutjarnaskóli 

14. febrúar - Þingeyjarskóli 

Hádegismatur kl. 12:45 í Stórutjarnaskóla (464 3222)           
kl. 13:00 í Þingeyjarskóla (464 3583).   

Þeir sem ætla að fá hádegismat þurfa að panta  fyrir 
hádegi á mánudeginum fyrir samverustund. 

Hádegismatur kostar 875 kr. á mann  
og verður innheimtur með kröfu í banka á 2-3 mánaða fresti. 

Boccia hefst kl. 12:00 í Stórutjarnaskóla þegar samvera er þar.  

Minnum á facebook síðu okkar sem heitir ,,Félagsstarf 60+ í Þingeyjarsveit’’
en þar setjum við inn ýmsar upplýsingar. 

Bestu kveðjur,  
Hanna Magga (863 3381)

Svana (898 0463)



Korktaflan‌

‘Voru allir hé r ’
verður sý nd í Sambíóá  Akureyri 2. feb kl. 18

Ert þú  með

hugmynd að

viðburði á

Vetrarhá tíð?

SKOÐA
DAGSKRÁ

Sendu

tö lvupó st HÉ R

Fylgdu
Þingeyjarsveit
á  Facebook:

https://www.facebook.com/thingeyjarsveit
https://www.vetrarhatid.com/
mailto:visitmyvatn@gmail.com


ATVINNA

Umsóknir skal senda í tölvupósti til sviðsstjóra fjölskyldusviðs
Þingeyjarsveitar: hjordis.albertsdottir@thingeyjarsveit.is

Nánari upplýsingar um starfið og launakjör veitir Hjördís
Albertsdóttir sviðsstjóri fjölskyldusviðs í síma 512 1800 eða í
tölvupósti: hjordis.albertsdottir@thingeyjarsveit.is

VERKSVIÐ OG HELSTU VERKEFNI:
Tekur þátt í teymisvinnu með öðrum sérfræðingum
skólaþjónustu Þingeyjarsveitar.
Vinnur að áætlanagerðum, þ.m.t. bekkjaráætlunum og
einstaklingsáætlunum í samstarfi við kennara, sérkennara,
stuðningsfulltrúa og foreldra í leik- og grunnskólum
Þingeyjarsveitar.
Skipuleggur þjálfunaraðstæður, velur/útbýr þjálfunar- og
námsgögn og fylgir eftir settum markmiðum.
Metur árangur og endurskoðar markmið í samstarfi við
sérkennara skóla.
Skipuleggur og tekur þátt í markvissum atferlisinngripum.
Aðlögun náms og námsumhverfi fyrir einhverfa nemendur
og nemendur með þroskafrávik.
Annast þjálfun og fræðslu um fatlanir og þroskafrávik fyrir
stuðningsfulltrúa og annað starfsfólk skóla.
Veitir starfsfólki skóla og foreldrum ráðgjöf og
leiðbeiningar.
Ber ábyrgð á hjálpartækjum nemenda og sér til þess að
þau séu rétt notuð.
Vinnur eftir lögum um farsæld barna og tekur þátt í starfi
þjónustuteyma í samþættingu sé þess óskað.
Vinnur önnur verkefni sem yfirmaður felur honum og
eðlilegt getur talist að rúmist innan verksviðs
yfirþroskaþjálfa.

HÆFNIKRÖFUR
Leyfi til að nota starfsheitið
þroskaþjálfi.
Farsæl reynsla af vinnu með
einstaklingum með fjölþættan vanda.
Frumkvæði, sjálfstæð vinnubrögð og
skipulagshæfni.
Góð samskiptafærni og sveigjanleiki í
starfi.
Áhugi á að starfa í skapandi og
metnarðarfullu umhverfi.
Góð kunnátta í íslensku

ÓSKUM EFTIR ÞROSKAÞJÁLFA Í 50% STARF
VIÐ SKÓLAÞJÓNUSTUNA

Um er að ræða 50% starf.
Laun eru samkvæmt gildandi
kjarasamningi Kennara-
sambands Íslands og
Sambands íslenskra
sveitarfélaga. Gerð er krafa
um hreint sakarvottorð.

FREKARI UPPLÝSINGAR
UM STARFIÐ

FRESTUR

STARFSHLUTFALL

50%

10. FEBRÚAR



Fréttabréf Þingeyjarsveitar 2. árg. 6. tbl. 
Ritstj. og ábyrgðamaður: Ragnheiður Jóna Ingimarsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

FYLGDU
ÞINGEYJARSVEIT Á
INSTAGRAM OG
FACEBOOK

Skráðu þig á póstlista
sveitarfélagsins HÉR og fáðu allar

fréttir sendar beint til þín!

Fréttabréf Þingeyjarsveitar 3. árg. 1. tbl. 
Ritstj. og ábyrgðamaður: Gerður Sigtryggsdóttir sveitarstjóri
Umsjón: Mývatnsstofa - Rakel Hinriksdóttir

Þingey, Þingeyjarsveit
Sími: 512 1800
Netfang: thingeyjarsveit@thingeyjarsveit.is

3. Íþrótta- og tómstundanefnd
4. Atvinnu- og nýsköpunarnefnd 
5. Umhverfisnefnd
12. Sveitarstjórn
19. Fræðslu- og velferðarnefnd
26. Sveitarstjórn

FEBRÚAR

Smelltu HÉR til að lesa síðustu
fundargerðir.

Allar fundargerðir nefnda má finna
á thingeyjarsveit.is

Við minnum á að Hlaupastelpan birtist
rafrænt á heimasíðu Þingeyjarsveitar

og kemur að jafnaði út vikulega.

FUNDADAGATAL 
ÞINGEYJARSVEITAR

Eftirtaldir starfsmenn verða með viðveru 
í Mývatnssveit sem hér segir í febrúar:

Gerður Sigtryggsdóttir
Sveitarstjóri
hefur viðveru samkvæmt samkomulagi í febrúar.

Rögnvaldur Harðarson byggingarfulltrúi
hefur viðveru 17. febrúar. Hægt er að óska eftir viðtalstíma í Gíg.

Brynja Dögg Ingólfsdóttir skipulagsfulltrúi
hefur viðveru 17. febrúar. Hægt er að óska eftir viðtalstíma í Gíg.

Hjördís Albertsdóttir, sviðstjóri fjölskyldusviðs
hefur viðveru á föstudögum í febrúar í Gíg.

Hægt er að bóka viðtalstíma á öðrum dögum eftir
samkomulagi. Beiðnir um viðtalstíma sendist á netfangið:
thingeyjarsveit@thingeyjarsveit.is eða í síma 512 1800

https://www.thingeyjarsveit.is/is/hlaupastelpan
https://www.facebook.com/thingeyjarsveit
https://www.thingeyjarsveit.is/is/moya/formbuilder/postlisti
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/is/stjornsysla/utgefid-efni/fundargerdir
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
https://www.thingeyjarsveit.is/static/files/Arsreikningar/2023/fundadagatal-2024-2025-til-birtingar.pdf
mailto:thingeyjarsveit@thingeyjarsveit.is

